
昆陽二首

作者：元好問　金朝

本作品收錄於《元遺山集》

古木荒煙集暮鴉，高城落日隱悲笳。

并州倦客初投跡，楚澤寒梅又過花。

滿眼旌旗驚世路，閉門風雪羨山家。

忘憂只有清尊在，暫為紅塵拂鬢華。

去日黃花半未開，南來忽復見寒梅。

淹留歲月無余物，料理塵埃有此杯。

老馬長途良憊矣，白鷗春水亦悠哉。

商余說有滄洲趣，早晚乾坤入釣臺。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

